
 ID-DIPARTIMENT GĦALL-KURRIKULU, 
TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 
It-Taqsima tal-Assessjar Edukattiv 

 

L-Eżamijiet Annwali għall-Iskejjel Primarji 2022 

 

Il-Ħames Sena         IL-MALTI (Il-Fehim mis-Smigħ)             Il-Ħin: 30 minuta 

 

  

Il-Karta tal-Għalliema 
Gwida għat-Tmexxija tal-Eżami tal-Fehim mis-Smigħ 

 
 

 
1. Qassam il-karti bil-mistoqsijiet u itlob lit-tfal jiktbu isimhom, kunjomhom 

u l-klassi. Ibda r-rikording u ara li kulħadd qed jisma’. L-iskript jinqara 
darbtejn.  

 
2. F’każ li r-rikording ma jaħdimx, aqra l-iskript kollu bil-mod u b’leħen ċar 

kemm tista’. L-iskript aqrah darbtejn, kwarta kull darba.  
 

 

 
 
 
 
Tfal, tistgħu tibdew taqraw il-mistoqsijiet f’qalbkom. Għandkom 5 minuti. Tiktbu xejn. 
(Wara 5 minuti) Issa se tisimgħu silta qasira. Isimgħu sew għax wara tridu twieġbu 
l-mistoqsijiet fuqhom. Is-silta u l-mistoqsijiet se jinstemgħu darba, nagħtikom iċ-ċans 
twieġbu, u wara terġgħu tisimgħuhom għat-tieni darba. Waqt li qed tisimgħu s-silta, tistgħu 
tibdew twieġbu l-mistoqsijiet. Fl-istess ħin, iżda, ibqgħu attenti għal dak li qegħdin 
tisimgħu. 

Is-silta 

L-Istorja ta’ Mickey Mouse 

Is-soltu, bosta tfal u kbar jibżgħu mill-ġrieden. Imma hemm ġurdien partikolari li kważi 
jħobbu kulħadd u ilna mdorrijin narawh jiġri quddiem wiċċna għal 90 sena. Dan hu 
Mickey, il-ġurdien li ħareġ mill-pinna ta’ Walt Disney fit-18 ta’ Novembru 1928 meta 
deher għall-ewwel darba fil-cartoon ‘Steamboat Willie’. F’dan l-ewwel cartoon li kellu l-
kliem u l-ħsejjes dehret ukoll is-sieħba ta’ Mickey, Minnie Mouse. Il-fundatur tal-
kumpanija Disney kien fuq il-ferrovija sejjer lura daru meta beda jħażżeż il-karattru ta’ 
Mickey. Huwa bnieh fuq il-karattru li kien ħoloq qabel, Oswald the Lucky Rabbit u li beda 
jsir popolari fl-Amerika. 

Minn dak iż-żmien lil hawn, Mickey għamel passi kbar ’il quddiem avolja riġlejh huma 
żgħar. Fil-fatt tmur fejn tmur fid-dinja ftit hemm nies li qatt ma semgħu bih. Jingħad li 
hawn aktar nies li jafu b’dan il-ġurdien milli bil-Father Christmas!   

Mickey Mouse kien ispirat minn ġurdien li Walt Disney kellu meta kien għadu tifel. Għall-
bidu kien hemm il-ħsieb li ma jkunx jismu Mickey imma Mortimer. Mill-ħolqien tal-Mickey 
Mouse s’issa, kull President Amerikan elett ippoża miegħu għal ritratt ħlief għal żewġ 
Presidenti: Lyndon Johnson u Donald Trump. 

Meta l-poplu Amerikan imur jivvota f’elezzjoni u l-votant ikun irid iħassar il-vot, l-aktar 
isem li jinkiteb flok dak ta’ kandidat ikun Mickey Mouse. L-ewwel karattru tal-cartoons li 
tkellem fuq l-iskrin kien Mickey Mouse u l-ewwel kliem tiegħu kien “hot dogs!” 

Mickey dejjem narawh liebes b’ingwanti bojod għax skont Walt Disney kieku ma pinġiehx 
hekk, subgħajh ma kinux jidhru. Għamillu erbat iswaba’ għax ħass li kieku għamillu ħamsa 
kienu jidhru wisq u koroh. L-ewwel żewġ films ta’ Mickey Mouse swew aktar minn elfejn 
dollaru biex saru.   

Walt Disney kellu l-jedd assolut fuq is-sistema tal-kulur tal-films magħrufa bħala 
Technicolor. Dan kien ifisser li Disney kien l-uniku kreatur tal-cartoons li seta’ jagħmel il-
cartoons bil-kulur. Għal ħafna snin il-vuċi ta’ Mickey Mouse kien jagħmilha Walt Disney 
nnifsu. 

Issa li smajtu din is-silta, se naqralkom il-mistoqsijiet fuqha. Waqt li qed naqralkom 
il-mistoqsijiet tistgħu tkomplu taħdmu t-tweġibiet.  

Mela, issa se naqra Taħriġ A.                                                                                           (5 marki) 

Aqta’ linja taħt it-tweġiba t-tajba skont dak li smajt fis-silta. 
 

In-numru wieħed 
 Mickey Mouse ilu jeżisti 

a) minn dejjem. 
b) 90 sena. 

      ċ)  9 snin. 
In-numru tnejn 
 Mickey Mouse deher fl-ewwel cartoon li kellu 
      a)  l-istampi bil-kliem taħthom. 

b)  l-istampi bil-kulur. 
ċ)  il-ħoss u l-karattri jitkellmu.  

 

In-numru tlieta 
 Il-karattru li deher ma’ Mickey fl-ewwel cartoon kien jismu 
      a)  Minnie. 

b)  Walt. 
ċ)  Oswald.  

 

In-numru erbgħa 
 Mickey Mouse nħoloq waqt vjaġġ twil  
     a) fl-ajru. 
     b) bil-baħar. 
     ċ) fuq l-art. 
 

In-numru ħamsa 
Hawn min jgħid li Mickey Mouse hu aktar popolari minn 
     a) Donald Trump. 
     b) Father Christmas. 
     ċ) Donald Duck. 
 
 
 

Issa se ngħaddu għal Taħriġ B.                                                                                         (5 marki) 
Qabbel dak li hemm f’kolonna A mal-informazzjoni li hemm f’kolonna B skont dak li smajt. 
 
 KOLONNA A  KOLONNA B 

1 Lyndon Johnson 
  

 Il-kumpanija ta’ Walt Disney li ħolqot il-
cartoons u lil Mickey Mouse.  

2 Steamboat Willie   L-ewwel kelmiet li qal Mickey Mouse fuq it-
televixin. 

3 Disney   Is-sistema li ħolqot il-films u cartoons bil-
kulur. 

4 Hot Dogs  President Amerikan li ma riedx jiltaqa’ ma’ 
Mickey Mouse. 

5 Technicolor  Il-cartoon li fih deher għall-ewwel darba 
Mickey. 

  
Issa se ngħaddu għal Taħriġ Ċ.                                                                                        (5 marki) 
Wieġeb dawn il-mistoqsijiet. 
 
1. Xi jħobbu jiktbu l-votanti fl-Amerika meta jkunu jridu jħassru l-vot? 
_____________________________________________________________  (marka)                   
2. Għaliex Mickey Mouse għandu erbat iswaba’ biss? 
_____________________________________________________________(2 marki)    
3. Kemm ġew jiswew flus l-ewwel żewġ films ta’ Mickey? 
_____________________________________________________________ (marka) 
4. Ta’ min kienet il-vuċi ta’ Mickey Mouse għall-bidu li bdew isiru l-cartoons tiegħu?      
_____________________________________________________________ (marka)                   
 
Issa se ngħaddu għal Taħriġ D.                                                                                      ( 5 marki) 
Immarka  fil-kolonna jekk dawn is-sentenzi humiex VERU jew FALZ skont dak li smajt. 
 Veru Falz 
1. Walt Disney kien jibża’ ħafna mill-ġrieden.   
2. Il-kumpanija Disney twaqqfet minn Donald Trump.   
3. L-ewwel isem li kien se jingħata Mickey kien dak ta’ 

Mortimer Mouse. 
  

4. Mickey Mouse jidher liebes ingwanti bojod biex idejh ikunu 
jidhru aktar u aħjar. 

  

5. Barra l-kumpanija Disney, kien hemm oħrajn li bdew 
joħorġu l-films u l-cartoons bil-kulur. 

  

 
Issa se terġgħu tisimgħu s-silta u wara l-mistoqsijiet. Tistgħu tiċċekkjaw it-tweġibiet 
tagħkom u timlew fejn ħallejtu vojt.  
Wara li jinstemgħu s-silta u l-mistoqsijiet għat-tieni darba, agħti ftit minuti lit-tfal biex tara 
li jkunu lestew it-tweġibiet tagħhom. Fl-aħħar tista’ tgħid: 
  

Grazzi! L-eżami tas-smigħ spiċċa.  
 


